
(ಶಿವರಹಸ್ಯಾಂತರ್ಗತೇ ಭೀಮಾಖ್ಯೇ)
ತಲ್ಲಿಂಗಪ್ರಭಯಾ ಸುದೀಪಿತಮಹೋ ಪಾತಾಲಲೋಕಂ ಸದಾ
ನಾಗಾನಾಂ ವಿಲಸತ್ಫಣಾಮಣಿಗಣಜ್ಯೋತ್ಸ್ನೋರುಧಾರಾತತಾಃ .
ನೋ ಚಂದ್ರಾರ್ಕಸುವಿದ್ಯುದುಜ್ಜ್ವಲಮಹಾವಹ್ನಿಪ್ರಭಾಭಾದಿಕಾಃ
ನೋಷಾ ನೋ ಭಗಣಾಃ ಸದೈವ ನ ದಿವಾರಾತ್ರಂ ಮಹೇಶಾಶ್ರಯಾತ್ .. 25..

ವೃಂದಾರವೃಂದಾ ಅಪಿ ಚಂದ್ರಮೌಲಿ-

ಪಾದಾರವಿಂದಭಜನಾಯಮುದಾ ಪ್ರಯಾಂತಿ .

ನಾಗೈರ್ನಗೋಪಮಮಹೋರುಶರೀರಶೀರ್ಷೈ-
ರ್ನಗಾರಿವಾಹಸಹಿತಾಃ ಪರಿಪೂಜ್ಯ ಯಾಂತಿ .. 26..

ತತ್ಪಾತಾಲತಲೇಽಪಿ ಹಾಟಕಮಹಾಲಿಂಗಂ ಸದೇವಾರ್ಚಯನ್
ನಾಗೈರ್ನಾಗವರಾಃ ಸ್ವಕೀಯಸುಮಹಾಶುಂಡೋರುಕಾಂಡೋತ್ಥಿತೈಃ .
ಧಾರಾಸಾರ ಸುಪುಷ್ಕರೋದ್ಧೃತಲಸದ್ಬಿಲ್ವೀದಲೈಃ ಕೋಮಲೈಃ
ತೇ ಚಾಷ್ಟೌ ನಿವಸಂತಿ ಭೂಧರವರಾಃ ಕೈಲಾಸಸಾನುಪ್ರಭಾಃ .. 27..
ಪಾತಾಲೇ ತಾಲಕೇತು ಪ್ರಭೃತಿಬಲಿರಾಃ ಶತ್ರುವಿತ್ರಾಸನಾ ಯೇ
ದೇವಾ ಅಪ್ಯಮರಾವತೀಂ ಪರಿವಿಹಾಯಾತ್ರೈವ ಸಮ್ಮೋದಿತಾಃ .
ವಿಪ್ರೇಂದ್ರಾಃ ಸುರಸಿದ್ಧದೈತ್ಯನಿಕರಾ ಯೂಯಂ ಚ ನಾಗೋತ್ತಮಾಃ .
ಶಾರ್ವಂ ಲಿಂಗಮುಮಾತೇಃ ಪ್ರಿಯತಮಂ ಶ್ರೀಹಾಟಕೇಶಾಭಿಧಂ .. 28..

ಕಷ್ಟಂ ವೀಕ್ಷ್ಯ ತ್ರಿವಿಷ್ಟಪಂ ಶ್ರುತಿಶಿರೋನಿಷ್ಠಾಂ ಹಿ ಸಂಪ್ರಾಪ್ಯ ತೇ
ಧನ್ಯಾಸ್ತೇ ಶಿಪಿವಿಷ್ಟ ನಿಷ್ಠಮನಸಾ ಸಂಪೂಜ್ಯಂತ್ವಾದರಾತ್ .

ಜೂಟಾಹಿದ್ಯುತಿಕೋಟಿಕೂಟಘಟನೋತ್ತುಂಗೋತ್ತಮಾಂಗೋಲ್ಲಸ-

ಚ್ಚಂದ್ರಾಂಶುಸ್ಫುಟದುತ್ಪಲಾರುಣರಜಃ ಸ್ವಃ ಸಿಂಧುಮೌಲಿಂ ಹರಂ .. 29..

ಲೀಲಾಪಾಂಗಸ್ಫುಲಿಂಗಸಂಗತಮಹಾನಂಗಾಂಗಮಾತಂಗ ಹೃ-
ತ್ತಲ್ಲಿಂಗೋತ್ತಮಮಧ್ಯಸಂಗತಮುಮಾದೇಹಾರ್ಧಲಿಂಗಂ ಹರಂ .

ಬಾಲೇಂದುದ್ಯುತಿ ಜೂಟಿತಾಖಿಲಜಟತ್ಕೋಟೀರಪಾಟೀರಕಂ
ಘೋಟೀವೇದವಧೂಟಿಕಾರ್ಧವಿಲಸದ್ಗಾತ್ರಂ ನಿಟಾಲೇಕ್ಷಣಂ .. 30..

.. ಇತಿ ಶಿವರಹಸ್ಯಾಂತರ್ಗತೇ ಸ್ಕಂದಪ್ರೋಕ್ತಾ ಹಾಟಕೇಶಾಖ್ಯಲಿಂಗಮಹಿಮಾ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಭೀಮಾಖ್ಯಃ ಅಷ್ಟಮಾಂಶಃ . ಅಧ್ಯಾಯಃ 24 ಪಾತಾಲೇ
ಹಾಟಕೇಶಪ್ರಭಾವಃ . 25-30..
- .. shrIshivarahasyam . bhImAkhyaH aShTamAMshaH . adhyAyaH 24 pAtAle

hATakeshaprabhAvaH . 25-30..

Notes:

Skanda ಸ್ಕಂದ narrates the Glory of Hāṭakeśaliṅga ಹಾಟಕೇಶಲಿಂಗ located in Pātāla

Lokaಪಾತಾಲಲೋಕ.

